一滴水的故事
http://tw.knowledge.yahoo.com/question/question?qid=1509031303667

知恩，感恩，報恩。知福，惜福，閣再造福。有緣，惜緣，結萬人緣。
各位評審老師、各位來賓、各位囡仔兄囡仔姊！逐家平安無憂愁！各位選手逐家加油！我是編號第二號，小名叫阿昌也〔ａｘ〕。
今旦日講古，卜〔beh4〕講的題目是「一滴水的故事」。
天龍寺有一个小和尚出外雲遊，來到了岡山曹源寺跟隨儀山和尚參學，擔任浴間的職事。有一工儀山禪師佇欲淨身，水焚[hiaN5]了傷燒，就叫即位小和尚加一寡冷水。小和尚捾一桶冷水慢慢倒落洗浴槽透濫〔lam7〕，紲[sua3]手共偆的冷水摒掞捒〔piaN3 tan3 sak4〕。
「飯桶！」儀山禪師大聲罵小和尚，伊佫講：「世界上的任何的物件，毋管是大是細，是濟是少，是貴是賤，攏有伊的作用， 使隨便就加扑損。就算是一粒細細的塗砂，嘛會使提來造路、起厝。汝摒掉的水，雖然是一屑〔sut4〕仔，毋拘攏是福德因緣所賜，汝一點都無惜略。汝摒掉的水，毋但〔m7 na7〕會用得止渴[khuah4]、洗浴，提來拭[cit4]桌椅，沃[ak4]花沃樹仔嘛真好！水會凍發揮伊的功能，樹木花草得著滋潤，一舉兩得，何樂而不為！無祭獺〔ze3 thuah4〕的水，就是活水，汝憑啥乜損蕩[sng2 tng7]寺裡的一滴水！」小和尚予即一罵，突然間開悟〔khai1 ngoo7〕，智慧大開，後來變誠出名的「滴水和尚」。
地球上的水百分之九十七是鹹水，百分之三是汫[ziaN2]水，咱會當用的攏是汫水，農業、工業、民生用水攏是靠伊，水的資源是真有限的，雖然水價真便宜，嘛是愛惜略伊。愛知影水源若缺欠，有可能會發生水源的衝突，甚至引起國家佮國家的戰爭。佳哉咱台灣有雨水，早前閣有濟濟山林來涵藏〔ham5 zong5〕水源，毋拘山林受著破壞、開發，現此時熱天若到，真濟所在猶〔iau2〕是咧欠水。
逐个人若是會凍節儉用水，每工至少會當減省 五十公升 的用水，一年就會當節儉一座翡翠水庫的總蓄〔thiok4〕水量，大約是 四億立方公尺 赫濟[hiah4 ze7]的水。水是天地所賞賜的甘露，咱有清氣水則〔ziah4〕會當維持生存佮健康，咱愛通感恩惜福。
汝敢知影？全世界猶〔iau2〕佫有十億以上的人口沒清氣水好用，逐家千萬毋通討債，就若〔ziu7 na7〕是一杯水、一滴水也毋通浪費，浪費是會予雷公摃。
一滴水如果吸收入佇一欉樹仔底，樹仔會開花、結子，而且會變大欉，發真大片的樹影〔ng2〕，會當予人歇涼[hioh4 liang5]！一滴水都無珍惜，道是死水，浪費著是損福，咱未曉惜福，福報就親像死水共款，會「福」消「氣」盡；會當惜福，福報著活咧，咱享受著福報，愛知影這〔ze1〕是以前行善修來的！「一粒米，一坵[khu1]田」，「近水，惜水」，這叫做「知福」，毋通「有好毋知惜寶」，「人在福中不知福」。人講：「坐食金山崩，窟仔水捷〔ziap8〕常常）戽也會礁，「勤儉有補所，有儉財有底」，「有福，毋通享盡」，有福毋但愛惜福，佫愛去造福、種福，按呢則會大葩尾，福報則會久長！
講夠遮〔zia1〕，多謝逐家。

【請你唸給家長聽，並寫下50~100字的感想】
	親愛的家長簽名處

	


